
Dogfen Ymgynghori

Cyfnod yr ymgynghoriad:
12 Rhagfyr 2017 — 30 lonawr 2018

Mae modd darparu’r ddogfen hon mewn Braille.
Gellir hefyd cael y wybodaeth mewn ieithoedd cymunedol eraill os oes angen.
Cysylltwch a ni ar 029 2087 2720 i drefnu hyn.




Cynnwys

1.

2.

10.

11.

12.

13.

14.

15.

16.

17.

18.

19.

20.

21.

Cyflwyniad

Mae Eich Barn yn Bwysig

Esboniad o'r Termau a ddefnyddir

Swyddogaeth Cyngor Caerdydd fel Awdurdod Derbyn

Trefniadau Derbyn i Ysgolion Caerdydd 2018/19

Cefndir y newidiadau arfaethedig

Grwpiau oed perthnasol ar gyfer y Trefniadau Derbyn i Ysgolion 2019/2020
Trefniadau Derbyn i Ysgolion 2019/20 i ymgynghori arnynt

Derbyn i addysg Feithrin a derbyn i addysg Gynradd

Derbyn i addysg Uwchradd

Effaith y newidiadau arfaethedig i'r meini prawf

Ansawdd a Safonau

Pa effaith fyddai ar ddarpariaeth Anghenion Addysgol Arbennig (AAA)?
Materion Cydraddoldeb

Effaith y newidiadau arfaethedig i'r meini prawf ar yr laith Gymraeg
Ystyried Effaith Gymunedol

Trefniadau Dalgylchoedd

Materion Cludiant

Trefniadau Teithio Dysgwyr

Beth sy'n Digwydd Nesaf?

Ffurflen Ymateb i'r Ymgynghoriad



Cyflwyniad

Mae’r ymgynghoriad hwn yn gyfle i bobl ddysgu am newidiadau arfaethedig i Drefniadau
Derbyn i Ysgolion Cyngor Caerdydd ar gyfer blwyddyn academaidd 2019/20.

Dyma eich cyfle i ofyn cwestiynau a gwneud sylwadau a gaiff eu hystyried pan fo’'r Cyngor yn
penderfynu ar sut i fynd yn ei flaen.

Dylid ystyried y wybodaeth yn y ddogfen ymgynghori hon ar y cyd &’r Polisi Derbyn i
Ysgolion 2019/20 drafft sydd ar gael i'w ddarllen / lawrlwytho yma
www.caerdydd.gov.uk/trefniadauderbyn

Mae Eich Barn yn Bwysiqg

Mae eich barn yn bwysig ac rydym am i chi rannu eich barn & ni ynghylch y cynnig. Gallwch
wneud hyn drwy:

e mynychu un o'r sesiynau galw heibio:

Dyddiad/Amser Lleoliad
Dydd Llun 08 lonawr 2018 Hyb Cymunedol Treldi a
9am — 11lam Chaerau
Dydd Mawrth 09 lonawr 2018 Llyfrgell a Hyb Grangetown
9am — 1lam
Dydd Mercher 10 lonawr 2018
10am — 12 noon Hyb Llanisien
Dydd lau 11 lonawr 2018 Llyfrgell Pen-y-lan
3pm — 5pm
Dydd Gwener 12 lonawr 2018
9am — 1lam *Llyfrgell a Hyb Llaneirwg
Dydd Llun 15 lonawr 2018
10am — 12 noon Hyb Ystum Taf a Gabalfa
Dydd Mawrth 16 lonawr 2018 Star Hub
3pm — 5pm HYB STAR
Dydd Mercher 17 lonawr 2018 Llanedeyrn  Hub at The
12 noon — 2pm Powerhouse
Hyb Llanedern yn  The
Powerhouse
Dydd Gwener 19 lonawr 2018
10am — 12 noon Hyb y Tyllgoed

*Yn gweithredu ar hyn o bryd o Ganolfan Fenter Llaneirwg (gyferbyn &’r hyb)

e cwblhau'’r ffurflen ymateb ar-lein yn www.caerdydd.gov.uk/trefniadauderbyn neu

e cysylitu &r Tim Cynllunio Trefniadaeth Ysgolion ar (029) 2087 2720, dros e-bost
ymatebionysgolion@caerdydd.gov.uk neu drwy’r post i Ystafell 422, Neuadd y Sir, Glanfa’r
Iwerydd, Caerdydd, CF10 4UW.

Y dyddiad cau ar gyfer ymateb i’r ynmgynghoriad hwn yw 30 lonawr 2018. Ni fydd ymatebion
a ddaw i law wedi'r dyddiad hwn yn cael eu hystyried gan y Cyngor.

Esboniad o’r Termau a ddefnyddir

Awdurdod Derbyn —Y corff sy’n gyfrifol am osod a rhoi trefniadau derbyn i ysgolion ar waith.
Y Cyngor sydd yn gyfrifol am osod a gweithredu trefniadau ysgolion cymunedol yng
Nghaerdydd.

Ysgolion Cymunedol — ysgol feithrin, cynradd neu uwchradd a gynhelir lle mae gan yr
Awdurdod Lleol gyfrifoldebau staffio, eiddo a derbyn.

Meini Prawf Gordanysgrifio —y rhestr o feini prawf y mae’n rhaid i awdurdod eu mabwysiadu
ar gyfer ei ysgol(ion) a ddefnyddir pan fo’r ysgol wedi’'i gordanysgrifio er mwyn asesu pa blant
gaiff gynnig lle.

Asesiad o’r Effaith ar Gydraddoldeb (AEG) — proses a ddyluniwyd i sicrhau nad yw polisi,
project neu gynllun yn gwahaniaethu yn erbyn unrhyw bobl dan anfantais neu sy’n agored i
niwed.

Anghenion Addysgol Arbennig (AAA) - Mae gan blentyn AAA os oes ganddo anhawster
dysgu y mae angen darpariaeth addysgol arbennig ar ei gyfer. Mae anhawster dysgu yn
golygu bod plentyn yn cael mwy o anhawster yn dysgu na’r mwyafrif o blant o’r un oedran neu
fod gan y plentyn anabledd y mae angen cyfleusterau addysgol gwahanol arno i’r rheiny mae’r
ysgol yn eu darparu fel arfer i blant.

Cynllun lechyd Unigol a Ariennir (CIUA) — Mae CIUA wedi eu haseinio i blant y dyrannwyd
cyllid meithrin ar eu cyfer gan Banel Asesu’r Blynyddoedd Cynnar, neu’r Panel Cynghori ar
Achosion. Mae paneli aml-asiantaeth yn dyrannu cyllid i blentyn Blynyddoedd Cynnar gydag
anghenion sylweddol a/neu gymhleth drwy Gynllun Datblygiad Unigol er mwyn sicrhau y gall
y plentyn gael mynediad at eu hawl i ysgol.

Blwyddyn Academaidd — cyfnod y flwyddyn pan yw disgyblion yn mynychu ysgol. Mae’r
flwyddyn academaidd yn mynd o 1 Medi i 31 Awst yn y flwyddyn galendr ddilynol.

Nifer Derbyn Cyhoeddedig (NDC) — mwyafswm nifer y plant y bydd yr awdurdod derbyn yn
eu derbyn i bob grivp bilwyddyn mewn ysgol.

Ysgol Fwydo - un o grwp o ysgolion cynradd sy’n gweithio mewn partneriaeth anffurfiol gydag
ysgol uwchradd leol. Byddai gan blant sy’n mynychu ysgol fwydo flaenoriaeth o ran derbyn i
ysgol uwchradd dros y rheiny nad sy’n mynychu ysgol fwydo.

Cynllun Strategol Cymraeg mewn Addysg (CSCA) — Mae gofyn ar i Awdurdodau Lleol yng
Nghymru gynhyrchu Cynllun Strategol Cymraeg mewn Addysg sy’n manylu ar sut y cyflawnir
y canlyniadau a’r targedau a osodwyd yn y Cynllun Strategol Cymraeg mewn Addysg.

Cyfrifiad Ysgolion Blynyddol ar Lefel Disgyblion (CYBLD) — Fis lonawr bob blwyddyn, caiff
gwybodaeth a wiriwyd ei gasglu gan ysgolion i'w chyflwyno i Lywodraeth Cymru. Mae hyn yn
cynnwys nifer y disgyblion a gofrestrwyd ym mhob ysgol, eu grivp oed, cyfeiriadau cartref,
ethnigrwydd a data ar y Gymraeg, cymhwysedd Prydau Ysgol Am Ddim, Anghenion Addysgol
Arbennig ac iaith gyntaf.



Swyddogaeth Cynqgor Caerdydd fel Awdurdod Derbyn

Awdurdod derbyn yw’r corff sy’n gyfrifol am osod a chymhwyso trefniadau derbyn ysgol.

Awdurdodau Lleol yw'r awdurdodau derbyn ar gyfer ysgolion cymunedol ac ysgolion
gwirfoddol a reolir, oni bai bod y swyddogaeth wedi’i dirprwyo’'n llawn i'r corff
llywodraethu.

Cyrff llywodraethu yw'r awdurdodau lleol ar gyfer ysgolion sefydledig ac ysgolion
gwirfoddol a gynorthwyir.

Yng Nghaerdydd, ceir 30 o Awdurdodau Derbyn ac mae 23 ohonynt yn Gyrff
Llywodraethu Ysgolion Cynradd, mae 6 yn Gyrff Llywodraethu Ysgolion Uwchradd a’r

Cyngor yw un.
Y Cyngor yw’r Awdurdod Derbyn ar gyfer y canlynol:

. Ysgolion Meithrin Cymunedol/Dosbarthiadau Meithrin mewn Ysgolion Cymunedol
. Ysgolion Cynradd Cymunedol
. Ysgolion Uwchradd Cymunedol

Mae Cyngor Caerdydd wedi ymrwymo i gyfle cyfartal a dileu gwahaniaethu anghyfreithlon.
O ran derbyniadau i ysgolion cymunedol, caiff pob disgybl a darpar ddisgybl eu trin yn
gyfartal, beth bynnag yw eu rhyw, hil, ethnigrwydd, diwylliant, cenedligrwydd, Iaith,
abledd/anabledd neu gred crefyddol/anghrefyddol.

Wrth hwyluso’r broses dderbyn, mae’n rhaid i'r Awdurdod Lleol ystyried:

o Mae gan blant yr hawl i le meithrin rhan amser o ddechrau’r tymor sy'n dilyn eu pen-
blwydd yn dair oed, a rhaid iddynt fynychu am bum hanner diwrnod.

. Derbynnir plant i ddosbarthiadau derbyn yn y mis Medi ar 61 eu pen-blwydd yn bedair
oed.

. Mae plant yn symud i addysg uwchradd yn y mis Medi ar 61 eu pen-blwydd yn un ar
ddeg.

. Rhaid i bob ysgol a gynhelir dderbyn disgyblion hyd at y nifer derbyn cyhoeddedig.

Mae gan rieni yr hawl i fynegi dewis a fydd yn cael ei ystyried yn unigol, a bydd y dewis hwn
yn cael ei fodloni lle y bo'n bosibl.

Mae rhai ysgolion yn cael mwy o geisiadau na nifer y lleoedd sydd ar gael. Pan mae ysgol
yn derbyn gormod o geisiadau caiff y dewisiadau eu hystyried o hyd ond rhoddir y meini
prawf pan fo mwy o geisiadau na lleoedd a bennwyd gan y Cyngor ar waith. Wrth
benderfynu pa blant i'w derbyn i ysgol, mae’r cyngor yn gweithredu’r meini prawf a nodwyd
yn ei Ddogfen Bolisi Derbyn i ysgolion sydd ar gael i'w ddarllen / lawrlwytho yma
www.caerdydd.gov.uk/trefniadauderbyn. Mae swyddogion hefyd yn archwilio
gwybodaeth a ddarparwyd a’r rhesymau a gynigir i gefnogi dewisiadau a fynegwyd.

Os nad yw rhieni yn fodlon ar ganlyniad cais am le mewn ysgol gynradd neu uwchradd
gymunedol benodol, gallant gyflwyno apél i'r Panel Apeliadau Annibynnol Statudol ar
Dderbyn i Ysgolion.



Nid oes hawl i apelio penderfyniad derbyn i Ysgol Feithrin Gymunedol/Dosbarthiadau
Derbyn mewn Ysgolion Cymunedol.



Trefniadau Derbyn i Ysgolion Caerdydd 2018/19

Gellir crynhoi’r meini prawf derbyn a gymeradwywyd ar gyfer derbyn i ysgolion meithrin,
cynradd ac uwchradd cymunedol yng Nghaerdydd yn y flwyddyn academaidd 2018/19 isod.

Meithrin Cynradd Uwchradd

Plant sy’n derbyn Datganiad o Anghenion Addysgol Arbennig (Gofyniad statudol ar gyfer derbyn)

Plant sy'n Derbyn Gofal / Plant | Plant sy'n Derbyn Gofal / Plant | Plant sy'n Derbyn Gofal / Plant a
a arferai Dderbyn Gofal a arferai Dderbyn Gofal arferai Dderbyn Gofal

Plant EYAP neu a ariennir gan | Plant EYAP neu a ariennir gan | ‘Cyfeirio’ oherwydd brawd/chwaer
PMP PMP

Brodyr a chwiorydd* ‘Cyfeirio’ oherwydd | Dalgylch*
brawd/chwaer
Rhesymau Dalgylch* Rhesymau Meddygol/Rhesymau
Meddygol/Rhesymau Cymdeithasol Cryf*
Cymdeithasol Cryf*
Y sawl sydd agosaf Rhesymau Brodyr a chwiorydd*
Meddygol/Rhesymau
Cymdeithasol Cryf*
Pellach o ddewis amgen Brodyr a chwiorydd* Y sawl sydd agosaf*
Y sawl sydd agosaf* Pellach o ddewis amgen
Pellach o ddewis amgen Derbyn cynamserol

Derbyn cynamserol

9 maen prawf ac is feini prawf | 19 maen prawf ac is feini prawf | 18 maen prawf ac is feini prawf

*Gweithredir pob un o’'r meini prawf is, fel is-feini prawf neu er mwyn penderfynu pan na ellir
gwahaniaethu rhwng disgyblion i'w derbyn

Mae manylion y meini prawf llawn i'w gweld yn nhrefniadau derbyn 2018/19
www.caerdydd.gov.uk/trefniadauderbyn

Cefndir vy newidiadau arfaethedig

Yn ei gyfarfod ar 16 Mawrth 2017, derbyniodd Cabinet y Cyngor adroddiad ar Drefniadau
Derbyn i Ysgolion 2018/19 y cyngor. Ymgynghorwyd ar y trefniadau a nododd yr adroddiad y
safbwyntiau a fynegwyd yn ystod yr ymgynghoriad oedd yn ymwneud i raddau helaeth &
dalgylchoedd ysgolion a’r galw am lefydd/ mwy o law na llefydd mewn rhai ysgolion yng
Nghaerdydd.

Cytunodd y Cabinet ar y Polisi Derbyn i Ysgolion 2018/19 ac awdurdodwyd swyddogion i
ystyried trefniadau derbyn i ysgolion y Cyngor ymhellach, gan gynnwys ymchwil ehangach ar
ddewisiadau amgen ac effaith pob un ohonynt, cyn ymgynghori ar Bolisi Derbyn i Ysgolion y
Cyngor ar gyfer 2019/20.

Cysylltodd y Cyngor a'r Athro Chris Taylor, Sefydliad Ymchwil, Data a Methodoleg
Gymdeithasol ac Economaidd Cymru (WISERd), Prifysgol Caerdydd, Ysgol y Gwyddorau
Cymdeithasol i gynnal yr ymchwil. Mae'r adroddiad ymchwil ar gael ar wefan y Cyngor
www.caerdydd.gov.uk/trefniadauderbyn

Yn ei gyfarfod ar 16 Tachwedd 2017 ystyriodd y Cabinet adroddiad ar yr ymchwil a
wnaethpwyd gan awdurdodi swyddogion i ymgynghori ar feini prawf diwygiedig pan fo mwy o
geisiadau na lleoedd o ran derbyn i addysg feithrin, cynradd ac uwchradd cymunedol.



Grwpiau oed perthnasol ar gyfer y Trefniadau Derbyn i Ysqgolion 2019/2020

Mae disgwyl i Awdurdodau Derbyn adolygu eu Trefniadau Derbyn i Ysgolion yn flynyddol.

Mae’r Cyngor yn cynnig newidiadau i’r trefniadau derbyn i ysgolion ar gyfer derbyn i ysgolion
cymunedol yng Nghaerdydd ar gyfer blwyddyn academaidd 2019/20.

Y grwpiau oed perthnasol i weithrediad Polisi Derbyn Ysgolion y Cyngor 2019/20 yw:

Derbyniadau i Ysgolion Meithrin Cymunedol a Dosbarthiadau Meithrin:
Plant a aned rhwng 1 Medi 2015 — 31 Mawrth 2017

Derbyn i Ysgolion Cynradd Cymunedol — Disgyblion yn mynd i Ddosbarth Derbyn:
Plant a aned rhwng 1 Medi 2014 — 31 Awst 2015

Derbyn i Ysgolion Cynradd Cymunedol - ceisiadau Hwyr / Yn ystod y flwyddyn i
Ysgolion Cynradd:
Plant a aned rhwng 1 Medi 2008 — 31 Awst 2015

Derbyn i Ysgolion Uwchradd Cymunedol — Disgyblion yn mynd i Flwyddyn 7:
Plant a aned rhwng 1 Medi 2007 — 31 Awst 2008

Derbyn i Ysgolion Uwchradd Cymunedol - ceisiadau Hwyr / Yn ystod y flwyddyn i
Ysgolion Uwchradd:
Plant a aned rhwng 1 Medi 2003 - 31 Awst 2008



Trefniadau Derbyn i Ysgolion 2019/20 i ymgynghori arnynt

Derbyn i addysg Feithrin a derbyn i addysg Gynradd

Mae’r cyngor yn ymgynghori ar weithredu’r meini prawf canlynol pan fo mwy o geisiadau na
llefydd i addysg feithrin a hefyd i addysg gynradd:

Derbyn i addysg Feithrin Derbyn i addysg Gynradd

Plant sy’n derbyn Datganiad o Anghenion Addysgol Arbennig (Gofyniad statudol ar gyfer derbyn)

Plant sy'n derbyn gofal / Plant a arferai dderbyn Plant sy'n derbyn gofal / Plant a arferai dderbyn gofal
gofal

Plant sy’n cael Cynllun Gofal lechyd Unigol a Plant sy’n cael Cynllun Gofal lechyd Unigol a Ariennir
Ariennir

Plant sydd a brawd neu chwaer yn mynychu’r Plant sy’n byw yn y dalgylch AC sydd a@ rhesymau

ysgol meddygol a chymdeithasol cymhellol

Plant sydd a rhesymau meddygol neu Plant sy’n byw yn nalgylch yr ysgol AC sydd & brawd neu
gymdeithasol cymhellol chwaer sy’n mynychu’r ysgol

Plant eraill gyda blaenoriaeth yn cael ei roii’r rhai | Plant sy’n byw yn nalgylch diffiniedig yr ysgol
sy’n byw agosaf i'r ysgol

Plant sydd & rhesymau meddygol neu gymdeithasol
cymhellol

Plant sydd a brawd neu chwaer yn mynychu’r ysgol

Plant eraill sydd a blaenoriaeth yn cael ei roi i’r rhai sy’n
byw agosaf i’r ysgol

Dyrannu’r Lleoedd Olaf: blaenoriaeth i blant sy’n | Dyrannu’r Lleoedd Olaf: blaenoriaeth i blant sy’n byw
byw agosaf at yr ysgol agosaf at yr ysgol

Mae’r newidiadau arfaethedig ar gyfer derbyn i addysg feithrin a chynradd o’i gymharu a
threfniadau 2018/19, yn ymwneud &’r meini prawf canlynol:

Meithrin

e Diwygio meini prawf cyllid EYAP/PMP i fod yn CIUA

e Diddymu’r maen prawf pellaf o ysgol amgen

e Disodli defnyddio is-feini prawf i ddatrys sefyllfa pan na ellir gwahaniaethu rhwng disgyblion
i'w derbyn, gydag agosrwydd ysgol i gyfeiriad cartref fel datrysiad o fewn pob maen prawf
pan na ellir gwahaniaethu rhwng disgyblion i'w derbyn.

Cynradd

e Diwygio meini prawf cyllid EYAP/PMP i fod yn CIUA

Diddymu maen prawf cyfeirio oherwydd brawd/chwaer

Diddymu’r maen prawf pellaf o ysgol amgen

Diddymu mae prawf derbyn cynamserol

Disodli defnyddio is-feini prawf i ddatrys sefyllfa pan na ellir gwahaniaethu rhwng disgyblion
i'w derbyn, gydag agosrwydd ysgol i gyfeiriad cartref fel datrysiad o fewn pob maen prawf
pan na ellir gwahaniaethu rhwng disgyblion i'w derbyn.



Derbyn i addysg Uwchradd

Mae’r Cyngor yn ymgynghori ar ddau ddewis o ran meini prawf pan fo mwy o geisiadau na
lleoedd ar gyfer derbyn i addysg uwchradd, fel y nodir isod:

Uwchradd: Opsiwn A

Uwchradd: Opsiwn B

Plant sy’n derbyn Datganiad o Anghenion Addysgol

Arbennig (Gofyniad statudol ar gyfer derbyn)

Plant sy'n derbyn gofal / Plant a arferai dderbyn
gofal

Plant sy'n derbyn gofal / Plant a arferai dderbyn gofal

Plant sy’n cael Cynllun Gofal lechyd Unigol a
Ariennir

Plant sy’n cael Cynllun Gofal lechyd Unigol a Ariennir

Plant sy’n byw yn y dalgylch AC sydd a rhesymau
meddygol a chymdeithasol cymhellol

Plant sy’n byw yn y dalgylch AC sydd a rhesymau

meddygol a chymdeithasol cymhellol

Plant sy'n byw yn nalgylch yr ysgol AC sydd a
brawd neu chwaer sy’n mynychu’r ysgol

Plant sy’n byw yn nalgylch yr ysgol AC sydd a brawd neu
chwaer sy’n mynychu’r ysgol AC a fynychodd ysgol fwydo
gynradd gysylltiedig

Plant sy’n byw yn nalgylch diffiniedig yr ysgol

Plant sy’n byw yn nalgylch yr ysgol AC sydd a brawd neu
chwaer sy’n mynychu’r ysgol

Plant sydd & rhesymau meddygol

gymdeithasol cymhellol

neu

Plant sy’n byw yn nalgylch yr ysgol AC a fynychodd ysgol
fwydo gynradd gysylltiedig

Plant sydd a brawd neu chwaer yn mynychu’r
ysgol

Plant sy’n byw yn nalgylch diffiniedig yr ysgol

Plant eraill sydd a blaenoriaeth yn cael ei roi i’r rhai
sy’n byw agosaf i'r ysgol

Plant sydd a rhesymau meddygol neu gymdeithasol
cymbhellol

Plant sydd a brawd neu chwaer yn mynychu’r ysgol

Plant eraill sydd a blaenoriaeth yn cael ei roi i’r rhai sy’n
byw agosaf i'r ysgol

Dyrannu’r Lleoedd Olaf: blaenoriaeth i blant sy’n
byw agosaf at yr ysgol

Dyrannu’r Lleoedd Olaf: blaenoriaeth i blant sy’n byw
agosaf at yr ysgol

Mae’r newidiadau arfaethedig ar gyfer derbyn i addysg uwchradd, o’i gymharu a threfniadau
2018/19, yn ymwneud &’r meini prawf canlynol:

Uwchradd
Diddymu maen prawf cyfeirio oherwydd brawd/chwaer
Diddymu’r maen prawf pellaf o ysgol amgen

Diddymu mae prawf derbyn cynamserol

Cynnwys presenoldeb mewn ysgol fwydo gynradd (dan Opsiwn B yn unig)

Cynnwys Plant sydd & Chynlluniau lechyd Unigol a Ariennir (CIUA)

Disodli defnyddio is-feini prawf i ddatrys sefyllfa pan na ellir gwahaniaethu rhwng disgyblion
i'w derbyn, gydag agosrwydd ysgol i gyfeiriad cartref fel datrysiad o fewn pob maen prawf
pan na ellir gwahaniaethu rhwng disgyblion i'w derbyn.

Ceir eglurhad o’r newidiadau, ac effaith y newidiadau, ar dudalen 10.

Effaith y newidiadau arfaethediq i’r meini prawf

Cynnwys arfaethedig faen prawf Cynllun lechyd Unigol a Ariennir (CIUA)

Mae CIUAau wedi eu neilltuo i blant y dyrannwyd cyllid meithrin ar eu cyfer gan Banel Asesu’r
Blynyddoedd Cynnar neu’r Panel Cynghori ar Achosion. Mae paneli aml-asiantaeth yn
dyrannu cyllid i blentyn ag anghenion sylweddol a/neu gymhleth, drwy Gynllun Datblygiad
Unigol er mwyn sicrhau y gall y plentyn dderbyn cymorth i gael mynediad at eu hawl i ysgol.

Diddymiad arfaethedig y maen prawf ‘Cyfeirio oherwydd brawd/chwaer’

Cafodd y meini prawf hyn eu cynnwys gan y Cyngor o fewn y trefniadau derbyn er
mwyn lliniaru ar yr anawsterau a wynebid gan rieni pan nad fedrent gael lle i'w plentyn
yn eu hysgol ddalgylch flaenorol, ac i leihau effaith y newidiadau ar ddalgylchoedd
a/neu ganlyniad ad-drefnu ysgolion.

Dim ond ychydig o geisiadau (0.06% ar gyfer pob dewis ysgol) a gyflwynwyd i dderbyn i
ysgolion yn 2017 a wnaed ar sail diwallu’r meini prawf hyn, a allasai fod yn arwydd nad yw'’r
meini prawf yn ddigon clir neu wedi’'u deall yn iawn gan rieni. Dyrannwyd cyfanswm o saith lle
o dan y meini prawf hyn ar gyfer derbyn i ysgol yn 2017, y byddai pedwar wedi eu derbyn dan
faen prawf arall.

Ers cyflwyno’r maen prawf ‘Cyfeirio oherwydd brawd/chwaer’, mae nifer o ddatblygiadau wedi’u
gwneud i broses dderbyn y Cyngor (o ganlyniad i newidiadau i’r Cod Derbyn i Ysgolion) gan
gynnwys y gallu i gyflwyno sawl dewis.

Er bod rhai disgyblion yn elwa drwy sicrhau lleoedd drwy ddiwallu un o’r meini prawf ‘cyfeirio
oherwydd brawd/chwaer’, caiff y disgyblion hyn flaenoriaeth dros y plant hynny sy’n byw yn
nalgylch yr ysgol ar hyn o bryd. Mae hyn yn peri problemau cynllunio adnoddau i rai ysgolion
ac , yn sgil derbyn disgyblion yn unol &'r meini prawf hyn, mae’n bosib na all rhai disgyblion
sy’n byw o fewn y dalgylch fynychu eu hysgol ddalgylch.

Diddymu arfaethedig ar y maen prawf ‘Pellaf o Ysgol Amgen’

Nid yw’r maen prawf sy’'n rhoi blaenoriaeth i blant sy’'n byw bellaf o’r ysgol amgen
agosaf sydd ar gael yn cael ei ddefnyddio lawer, dim ond pan fo’r holl feini prawf uwch
wedi’'u hateb gan ddau ddisgybl neu fwy. Mae’r gwelliant i'r maen prawf pellter o 2 le
degol i 4 lle degol yn lleihau ymhellach y tebygolrwydd i'r maen prawf hwn gael ei
ystyried ac mae ei gynnwys felly yn ddiangen. Ni ddyrannwyd unrhyw leoedd
Dosbarth Derbyn na Blwyddyn 7 o dan y maen prawf hwn ar gyfer y rhai oedd yn
dechrau fis Medi 2017.

Diddymu arfaethediq ar fae prawf ‘Derbyn Cynamserol’

Gellid yn rhesymol dynnu derbyn cynamserol o’r meini prawf pan na ellir gwahaniaethu
rhwng disgyblion i'w derbyn. Ni ddyrannwyd unrhyw leoedd Dosbarth Derbyn na
Blwyddyn 7 o dan y maen prawf hwn ar gyfer y rhai oedd yn dechrau fis Medi 2017.

Cynnwys arfaethediq faen prawf ‘Ysgol Fwydo’ (Dan Ail Ddewis B yn uniq)
Gweithredwyd presenoldeb mewn ysgol fwydo fel maen prawf, pan fo mwy o geisiadau na
lleoedd, ddiwethaf yng Nghaerdydd yn ystod blwyddyn fynediad 2000/2001.

Mae’r maen prawf ‘presenoldeb disgybl mewn ysgol fwydo’ yn faen prawf clir a hawdd ei ddeall,
ac mae mantais parhad i ddisgyblion ac i’r ysgolion cyswllt hynny sy’n gweithredu'r maen prawf
hwn.

Fodd bynnag, gall ailgyflwyno maen prawf o’'r fath yng Nghaerdydd achosi nifer o anawsterau
i rieni, yn enwedig y rheiny sy’n symud i ardal ar 6l yr adeg derbyn i addysg gynradd lle mae
ysgolion cynradd eisoes yn llawn, neu i'r disgyblion hynny sy'n byw mewn dalgylch ar adeg
derbyn i addysg gynradd sydd wedi bod yn aflwyddiannus o ran eu cais ar gyfer derbyn i ysgol

fwydo.

Byddai ychwanegu ysgolion cynradd bwydo dynodedig fel maen prawf pan fo mwy o geisiadau
na lleoedd islaw byw yn nalgylch ysgol yn rhoi blaenoriaeth i ddisgybl sy’n mynychu ysgol
gynradd fwydo dros ddisgybl nad yw’n mynychu ysgol gynradd o’r fath ond sy’n byw yn nes at
yr ysgol uwchradd.

Mae dadansoddiad a wnaed o’r cohort disgyblion y dyrannwyd llefydd iddynt yn rownd gyntaf
y derbyn i ysgolion uwchradd yn 2017 wedi nodi sawl disgybl dderbyniodd le ar sail pa faen
prawf. Ystyriodd y dadansoddiad ymhellach y modd y gall hyn gael ei ddylanwadu drwy
gynnwys maen prawf newydd ar gyfer y pant hynny sydd yn gyw o fewn dalgylch ysgol ac sydd
hefyd yn mynychu ysgol fwydo o fewn y dalgylch.

At ddibenion dadansoddi, yr ysgolion y mae eu dalgylch wedi'i leoli o fewn dalgylch yr ysgol
uwchradd a ystyrir fel yr ‘ysgolion bwydo'. Yn unigryw, mae dalgylch Ysgol Gynradd Llanisien
Fach yn gorwedd o fewn dalgylch Ysgol Uwchradd Llanisien ac Ysgol Uwchradd yr Eglwys
Newydd.

Byddai effaith cynnwys maen prawf a fyddai wedi rhoi blaenoriaeth i ddisgyblion sy’n mynychu
ysgol gynradd bwydo yn 2017/18 wedi amrywio, ond byddai’n blaenoriaethu rhai disgyblion
sy’n byw yn nalgylch yr ysgol ac sy’n mynychu ysgol gynradd fwydo dros y rheiny sy'n byw o
fewn y dalgylch ond sy’n byw lawer nes at yr ysgol uwchradd.

Ystyriodd y dadansoddiad yr effaith ar dderbyniadau’r pum ysgol uwchradd gymunedol (Ysgol
Uwchradd Caerdydd, Ysgol Uwchradd Fitzalan, Ysgol Uwchradd Llanisien, Ysgol Uwchradd
Radur, Ysgol Gyfun Gymraeg Plasmawr) oedd & mwy o alw am lefydd na llefydd ar gael ar
gyfer mynediad Blwyddyn 7 ym mis Medi 2017.

Dadansoddwyd dewisiadau cyntaf i sefydlu nifer y ceisiadau derbyn o ysgolion bwydo a fyddai
wedi derbyn cynnig am le yn eu dewis o ysgol uwchradd.

Drwy gymharu’r disgyblion a dderbyniwyd i'r ysgolion hyn dan faen prawf cyfarwyddo
brawd/chwaer yn 2017 canfuwyd y byddai pob plentyn a dderbyniwyd yn 6l y maen prawf hwn
hefyd wedi eu derbyn pe byddai maen prawf ysgol fwydo wedi bod ar waith.

O safbwynt ysgolion unigol, byddai'r llefydd a gynigwyd yn Ysgol Uwchradd Caerdydd yn vy
dyraniad cyntaf wedi cynnwys 213 disgybl a fynychodd ysgol fwydo. Pe byddai meini prawf
oedd yn cynnwys disgyblion oedd yn byw yn y dalgylch a hefyd yn mynychu ysgol fwydo wedi
eu cynnwys, byddai 33 o blant oedd yn mynychu ysgolion bwydo y gwrthodwyd lle iddynt yn
2017 wedi eu derbyn dan y drefn wahanol hon o ran meini prawf, ac o ganlyniad byddai 33 o
blant a oedd yn byw o fewn y dalgylch ond nad oedd yn mynychu ysgol fwydo heb dderbyn lle

yn yr ysgol.

Byddai’r disgyblion hynny oedd yn byw yn nalgylch Ysgol Uwchradd Caerdydd y dyrannwyd
lle iddynt yn rhinwedd y ffaith eu bod yn byw yn y dalgylch ac agosrwydd yn unig, ac nad oedd
yn mynychu ysgol fwydo, heb gael eu derbyn i'r ysgol os oedd eu cyfeiriad cartref yn fwy na
0.268 milltir o’r ysgol yn y dyraniad cyntaf o lefydd derbyn.

Byddai'’r llefydd a gynigwyd yn Ysgol Uwchradd Fitzalan yn y dyraniad cyntaf wedi cynnwys
260 disgybl a fynychodd ysgol fwydo. Pe byddai meini prawf oedd yn cynnwys disgyblion oedd
yn byw yn y dalgylch a hefyd yn mynychu ysgol fwydo wedi eu cynnwys, byddai 17 o blant a
oedd yn mynychu ysgolion bwydo y gwrthodwyd lle iddynt yn 2017 wedi eu derbyn dan y drefn
wahanol hon o ran meini prawf, ac o ganlyniad byddai 17 o blant a oedd yn byw o fewn y
dalgylch ond nad oedd yn mynychu ysgol fwydo heb dderbyn lle yn yr ysgol.

Byddai'r disgyblion hynny oedd yn byw yn nalgylch Ysgol Uwchradd Fitzalan y dyrannwyd lle
iddynt yn rhinwedd y ffaith eu bod yn byw yn y dalgylch ac agosrwydd yn unig, ac nad oedd yn
mynychu ysgol fwydo, heb gael eu derbyn i’r ysgol os oedd eu cyfeiriad cartref yn fwy na 1.278
milltir o’r ysgol yn y dyraniad cyntaf o lefydd derbyn.

Byddai'’r llefydd a gynigwyd yn Ysgol Uwchradd Llanisien yn y dyraniad cyntaf wedi cynnwys
238 disgybl a fynychodd ysgol fwydo gynradd. Pe byddai meini prawf oedd yn cynnwys
disgyblion oedd yn byw yn y dalgylch a hefyd yn mynychu ysgol fwydo wedi eu cynnwys,
byddai 23 o blant a oedd yn mynychu ysgolion bwydo y gwrthodwyd lle iddynt yn 2017 wedi
eu derbyn dan y drefn wahanol hon o ran meini prawf, ac o ganlyniad byddai 23 o blant a
oedd yn byw o fewn y dalgylch ond nad oedd yn mynychu ysgol fwydo heb dderbyn lle yn yr

ysgol.

Byddai pob disgybl a oedd yn byw yn nalgylch Ysgol uwchradd Llanisien, nad oedd yn
mynychu ysgol fwydo gynradd, wedi eu gwrthod yn 2017.

Ni fyddai unrhyw effaith wedi bod ar y llefydd a gynigwyd yn Ysgol Gyfun Radur ac Ysgol Gyfun
Plasmawr yn y dyraniad cyntaf.

Byddai effaith cynnwys meini prawf o’r fath yn amrywio yn 6l ardal ac o flwyddyn i flwyddyn
ond mae perthynas agos rhwng hyd a lled effaith hyn a chapasiti cymharol ysgolion uwchradd
ac ysgolion cynradd o fewn eu dalgylchoedd, a phoblogaeth y disgyblion o fewn y
dalgylchoedd.

Yn seiliedig ar ddadansoddiad data CYBLD lonawr 2017 a’r llefydd oedd ar gael mewn ysgolion
uwchradd, nid oedd 39% (1,656 disgybl) o grniwp oed Blwyddyn 4 bryd hynny (4,266) a fydd yn
pontio i ysgol uwchradd ym mis Medi 2019 yn mynychu ysgol fwydo gynradd. Ni fyddai
disgyblion yn y grnwp hwn nad oedd yn ateb gofynion meini prawf uwch, megis mynychiad
brawd neu chwaer neu resymau meddygol / cymdeithasol cymhellol, yn ateb meini prawf 4 na
6 pe rhoddid Opsiwn B ar waith.

Ansawdd a Safonau

Cyhoeddodd y Cyngor ei weledigaeth dros addysg yng Nghaerdydd yn ddiweddar — Caerdydd
2020: gweledigaeth newydd ar gyfer addysg a dysgu yng Nghaerdydd fis Mehefin 2016. Mae
hwn yn sefydlu ymrwymiad y Cyngor i gyfle cyfartal; cydweithio’n agored, codi uchelgais a
disgwyliadau dysgwyr a chofleidio amrywiaeth.

Ni ragwelir y bydd unrhyw effaith negyddol ar ansawdd safonau addysg nac o ran cyflwyno'’r
cwricwlwm o ganlyniad i'r cynigion hyn.

Pa effaith fyddai ar ddarpariaeth Anghenion Addysgol Arbennig (AAA)?

Mae ysgolion yng Nghaerdydd yn derbyn cyllid wedi ei ddirprwyo i'w galluogi i gynnig cymorth
ychwanegol ac ymyriadau sy’n canolbwyntio ar gyfer disgyblion sydd ag AAA.

Ni fyddai unrhyw effaith negyddol gan y cynigion hyn ar ddarpariaeth AAA yn yr ysgolion a
byddai’r ysgolion yn parhau i gynnig cymorth AAA i ddisgyblion sy’n addas i faint yr angen.

Materion Cydraddoldeb

Mae modd gweld yr Asesiad o’r Effaith ar Gydraddoldeb (AEG) ar gyfer y meini prawf a
gynigir ar wefan y Cyngor drwy gyfrwng y ddolen isod:

www.caerdydd.gov.uk/trefniadauderbyn

Yn benodol mae’r AEG yn ystyried sut gall y cynnig effeithio ar ddisgyblion sydd & nodweddion
a ddiogelir, a hefyd sut gall y cynigion effeithio ar y Gymraeg.

Fel y nodwyd yn yr AEG gallai gwahaniaethau godi lle:

e rhoddir blaenoriaeth i Anghenion Addysgol Arbennig sy’n rhoi cymorth i ddisgyblion ag
anableddau sydd hefyd ag anawsterau dysgu

e rhoddir blaenoriaeth i ymgeiswyr lle gellid dangos tystiolaeth yn dynodi anghenion penodol
ar dir meddygol a/neu gymdeithasol cymhellol.

Ar ben hynny, mewn ardaloedd ysgolion poblogaidd / ysgolion llawn, byddai cynnwys maen
prawf ‘ysgol fwydo’ ysgol uwchradd mwy o geisiadau nag sydd o lefydd yn:

e Rhoi mantais bosib i’'r teuluoedd hynny sy’n gallu sicrhau lle mewn ysgol gynradd yn ysgol
gynradd eu dalgylch yn gynnar.

e Efallai y byddai anfantais i ddisgyblion sy’n symud i ddalgylch ysgol lawn yn hwyrach,
oherwydd efallai na fyddai lle iddynt yn eu hysgol leol.

Nododd dadansoddiad yn cymharu disgyblion a gofrestrwyd ym Miwyddyn Dosbarth Derbyn
ysgol gynradd ym mis lonawr 2011 gyda’r un cohort o ddisgyblion yn Blwyddyn 6 ym mis
lonawr 2017 hefyd y gallai gwahaniaethau ddigwydd o ran effaith pe cyflwynid maen prawf
‘ysgol fwydo'.

e Gallai oddeutu hyd at 1 disgybl mewn 7 yn byw yn eu dalgylch lleol adeg pontio i ysgol
uwchradd fod dan anfantais drwy gyflwyno maen prawf ysgol fwydo yn sgil y ffaith iddynt
symud i’r dalgylch yn ddiweddarach yn y cyfnod cynradd.

e Mae’n bosib y byddai disgyblion DU / Affricanaidd / Caribiaidd / Du Prydeinig, teuluoedd
Teithwyr (er mai bychan yw’r sampl) a grwpiau ethnig eraill dan anfantais am eu bod yn llai
tebygol o fod ar gofrestr ysgol gynradd o’r Dosbarth Derbyn i Blwyddyn 6.

Mae’r rhesymau dros symud i ddalgylch yn ystod y cyfnod cynradd yn amrywiol, maent yn

cynnwys mewnfudo o’r tu allan i'r ddinas, adleoli o fewn Caerdydd sydd yn ymwneud &
fforddiadwyedd ac argaeledd eiddo priodol ayb.

Byddai rhoi maen prawf ysgol fwydo ar waith i bob disgybl yn ddiwahan yn creu effaith o
wahaniaethu yn erbyn poblogaethau sy’n fwy symudol. Os cynrychiolir yn anghymesur grip
penodol sydd yn arddangos lefel uwch o symudedd, gellid barnu bod y grivp hwn dan anfantais
(gwahaniaethu anuniongyrchol).

Er mwyn atal effaith wahaniaethol ar sail hyd cyfnod mae disgybl wedi byw mewn dalgylch
a/neu pa un ai a lwyddont i sicrhau lle mewn ysgol fwydo ar gorn y ffaith eu bod yn byw yn yr
ardal adeg gwneud vy cais, gallasai’r cyngor roi meini prawf Opsiwn A ar waith, nad sydd yn
dibynnu ar faen prawf ysgol fwydo (mae’r ddau opsiwn yn defnyddio maen prawf agosrwydd).

Bydd y Cyngor yn ystyried canlyniadau’r ymgynghoriad cyn pennu’r meini prawf terfynol.

Effaith vy newidiadau arfaethedig ar y Gymraeqg

Ni ragwelir y bydd unrhyw effaith wahaniaethol ar y Gymraeg yn sgil newidiadau i feini prawf
pan fo mwy o geisiadau na llefydd.

Mae addysgu Cymraeg mewn lleoliad cyfrwng Saesneg yn un o ofynion y Cwricwlwm
Cenedlaethol. Ni fyddai newid ar hyn.

Fel sydd wedi ei nodi yn y ddogfen Caerdydd 2020 — Gweledigaeth Newydd i Addysg a Dysgu
bydd y Cyngor yn parhau i gynnig mwy o lefydd i ysgolion cyfreng Cymraeg yn unol & Chynllun
Strategol Cymraeg mewn Addysg (CSGA) ar gyfer Caerdydd. Mae swyddogion yn monitro
cyfraddau genedigaethau, effaith tai arfaethedig a phatrymau mynychu addysg gynradd ac
uwchradd Gymraeg gyda golwg i ddwyn cynlluniau ger bron i ateb unrhyw gynnydd mewn
galw.

Ystyried Effaith Gymunedol

Mae angen system decach, fwy cydradd o ddyrannu lleoedd ysgol yng Nghaerdydd heb gael
effaith negyddol ar y gymuned.

Barn y Cyngor yw y gallai rhoi yr Opsiwn B Uwchradd ar waith rywfaint o effaith negyddol
cyfyngedig ar rai cymunedau yng Nghaerdydd. Cyfeirir at yr effaith posibl ar rai grwpiau ethnig
yn yr adran ‘Mae Cydraddoldeb yn Bwysig'.

Byddai cynnwys meini prawf ‘ysgol fwydo’ ysgol uwchradd pan fo mwy o geisiadau na llefydd
mewn ardaloedd lle ceir ysgolion cynradd poblogaidd / llawn, yn rhoi mantais i'r teuluoedd
hynny sydd fwyaf abl i allu sicrhau lle mewn ysgol fwydo yn ysgol gynradd eu dalgylch yn
gynnar.

Mae dadansoddiad a gwblhawyd i gymharu data CYBLD (cyfrifiad disgyblion) o ddisgyblion ar
gofrestrau Blwyddyn Dosbarth Derbyn ysgolion cynradd yn lonawr 2011 gyda data CYBLD ar
gyfer y cohort ym Miwyddyn 6 yn lonawr 2017 yn dangos fod disgyblion sydd yn derbyn PYADd
bron i deirgwaith (29.1%) yn fwy tebygol o bontio o'u hysgol ddalgylch yn eu cyfnod cynradd
na’r rhai nad sy’n ei dderbyn (10.8%), ac felly byddent yn llai tebygol o ateb gofynion meini
prawf ‘ysgol fwydo’.

. Derb o Bl6o|%yn
Prydau Ysgol Am Ddim (PYADd) Medi 2010 | Medi 2016 | weddill
Yn derbyn PYADd 330 234 70.9%
Ddim yn derbyn PYADd 1389 1239 89.2%

15



| Cyfanswm| 1719 | 1473 | 857% |

Bydd swyddogion yn gweithio gydag unrhyw grwpiau cymunedol er mwyn sicrhau y byddai’r
cynnig yn osgoi effaith andwyol pan fo hynny’n bosibl.

Mae’r ysgolion ddaw o dan y cynnig yn ysgolion sydd yn bodoli sy’'n cynnig ystod o
weithgareddau ar 6l ysgol ac efallai sydd a sefydliadau cymunedol yn cynnig gwasanaethau
gan ddefnyddio cyfleusterau’r ysgol. Ni ddisgwylir unrhyw effaith negyddol ar unrhyw un o’r
gweithgareddau hyn.

Trefniadau Dalgylch

Mae modd cyflawni cyfatebiaeth well rhwng cyflenwad a galw am lefydd ysgol drwy roi
ystyriaeth fanwl i boblogaethau o’'u cymharu & maint a lleoliad yr ysgolion ar draws Caerdydd.

Mae’r Cyngor wedi cyflwyno cais am arian cyllid cyfalaf Ysgolion yr 21ain Ganrif i Lywodraeth
Cymru sy’n cynnwys cynigion ar gyfer aildrefnu rhywfaint ar y ddarpariaeth ysgolion. Byddai
gofyn ystyried unrhyw newid i faint ysgolion y gellid eu gweithredu trwy gyfrwng Rhaglen
Ysgolion yr 21ain Ganrif.

Byddai pennu trefniadau dalgylchoedd newydd yn seiliedig ar boblogaethau presennol a’r
ddarpariaeth ysgolion cyn hyn yn annoeth oherwydd, pe newidid maint ysgolion, mae’n bosib
y byddai angen diwygio dalgylchoedd unwaith eto mewn cyfnod byr o amser.

Nid oes unrhyw newid i ddalgylchoedd yn cael eu cynnig ar gyfer blwyddyn academaidd

2019/20. Mae’r Cyngor wedi ymrwymo i wneud newidiadau i ddalgylchoedd ar adeg pan fydd
patrwm ysgolion yn y dyfodol wedi ei benderfynu.

Materion Cludiant

Mae’r Cyngor yn ymrwymedig i hwyluso trafnidiaeth gynaliadwy yn y ddinas. Un o’r meysydd
pwysicaf i dalu sylw iddynt parthed hyn yw o ran y modd y bydd rhieni a phlant yn teithio yn 0l
a blaen i'r ysgol.

Ni wyddys beth fydd y maen prawf pan fydd mwy o geisiadau na llefydd yn ei gael oblygiadau
traffig. Fodd bynnag, mae’r Cyngor yn argymell y gall plant deithio yn 6l a blaen i'w hysgol gan
ddefnyddio dull teithio cynaliadwy. Un o’r ffactorau pennaf sy’n hwyluso hyn yw agosrwydd y
plant i'r ysgol.

Trefniadau Teithio Dysgwyr

Dan y cynigion hyn nid oes cynlluniau i newid polisi’r Cyngor ar gludo plant yn 6l a blaen i
ysgolion. Gellir gweld polisi trafnidiaeth y Cyngor ar gyfer plant ysgol ar wefan y Cyngor
(www.caerdydd.gov.uk).

Beth sy’n digwydd Nesaf?

Cyfnod Ymgynghori — 12 Rhagfyr 2017 i 30 lonawr 2018

Gweler tudalen 17 am ragor o fanylion o ran sut i ymateb a gwneud eich safbwyntiau’n hysbys.

Caiff yr adborth gan ymgynghoreion eu casglu, gyda materion yn cael eu crynhoi a gwerthusiad
y Cyngor o faterion yn cael eu codi. Bydd hyn yn ffurfio rhan o’r Adroddiad Ymgynghorol ar
Drefniadau Derbyn a gaiff ei gyhoeddi ar wefan Cyngor Caerdydd i bawb ei weld cyn iddo gael
ei ystyried gan Gabinet y Cyngor.

Gellir gweld copiau caled o’r adroddiad ar gais drwy ddefnyddio’r manylion cyswllt yn y ddogfen
hon.

FFURFLEN YMATEB I’'R YMGYNGHORIAD
(Trefniadau Derbyn Arfaethedig i Ysgolion Cymunedol 2019-20)

Mae eich barn yn bwysig. Dwedwch wrthym yr hyn sydd ar eich meddwl parthed y cynnig drwy:

e Cwblhau'r ffurflen ymateb ar-lein yn www.caerdydd.gov.uk/trefniadauderbyn neu;

e E-bostiwch eich barn at; ymatebionysgolion@caerdydd.gov.uk neu;

e Gwblhau a dychwelyd yr holiadur hwn i’r cyfeiriad a nodir ar waelod y ffurflen
Cofiwch fod rhaid i’r holl sylwadau a anfonir yn ysgrifenedig neu dros e-bost gynnwys
enw llawn a chyfeiriad post llawn y person sy’n gwneud y sylwadau.

Y dyddiad cau ar gyfer ymateb i'r ymgynghoriad hwn yw 30 lonawr 2018. Ni fydd
ymatebion a ddaw i law wedi’r dyddiad hwn yn cael eu hystyried gan y Cyngor.

Caiff ymatebion a ddaw i law gan ymgynghoreion eu hystyried yn rhan o’r adroddiad
Ymgynghoriad ar Drefniadau Derbyn.

Gellir gwneud cais o dan y Ddeddf Rhyddid Gwybodaeth i weld unrhyw ymateb a phosibilrwydd
y gallent gael eu gwneud yn gyhoeddus, fodd bynnag byddai unrhyw wybodaeth a oedd yn
nodi unrhyw unigolyn drwy gyfeiriad e-bost, enw neu gyfeiriad cartref yn cael eu dileu.

A ydych yn cefnogi trefniadau derbyn ysgolion 2019/207?

Meithrin Ydw Na
Cynradd Ydw Na
Uwchradd Ydw Na

Os ydych yn cefnogi'r trefniadau arfaethedig, pa ddewisiadau uwchradd a ffafrir gennych?

Opsiwn A

Opsiwn B

Os ydych yn cefnogi’r newid arfaethedig, rhowch eich rhesymau dros hynny

Os nad ydych yn cefnogi’r newidiadau arfaethedig, rhowch eich rhesymau gydag unrhyw
newidiadau neu ddewisiadau eraill yr hoffech eu hawgrymu.

B I s
(@3 (=T ] =T P

G0 POt e

Cyfeiriad E-DOSt: ...
DYAAIAA: .. e

Eich statws:  Llywodraethwr

Rhiant
Disgybl
Staff

Arall (nodwch)

Os yn Ddisgybl/Rhiant Ym mha grwp blwyddyn ydych/y mae eich plentyn ar hyn o bryd?

Cyn meithrinfa [ ]

Meithrinfa [ ]
Dosbarth Derbyn [ ]
Blwyddyn 1 [ ]
Blwyddyn 2 [ ]

Blwyddyn 3
Blwyddyn 4
Blwyddyn 5
Blwyddyn 6
Blwyddyn 7

L]
L]
(]
L]
L]

Blwyddyn 8
Blwyddyn 9
Blwyddyn 10
Blwyddyn 11

A yw eich plentyn yn mynychu ysgol cyfrwng Cymraeg? Ydi [ ]

Hninn

Na

[]

Pa ysgol(ion) ydych chi/eich plentyn yn ei mynychu? ............c..oooiiiiiiiiiiieeeeee,

Diolch i chi am eich sylwadau. Dychwelwch y ffurflen hon i gyrraedd erbyn 30 lonawr 2018 i:

Tim Cynllunio Trefniadaeth Ysgolion

Ystafell 422

Neuadd y Sir
Glanfa’r lwerydd
Caerdydd CF10 4UW

